
 BookCrossing (librokrucigo): la mallonga superrigardo
Kio estas la esenco de  “bookcrossing” ?
Nun, gxi estas la “elliberigo” de libroj en la “sovagxejon” por sekvi iliajn vojagxojn same kiel la vivojn, kiujn ili tusxis.

Ekde kiam ekzistas “bookcrossing“ ? 

La ideo ekzistas ekde marto 2001. La realigo de la retpagxo: 17.04.2001. Dum la unuaj 11 monatoj cxirkaux 100 novaj membroj aligxis po monato. En marto 2002 eldonigxis unopagxa raporto en la “Book-Magazine” (librorevuo), kiu atentigis la mediojn pri la temo… kun la rezulto, ke gxis nun potage pli ol 300 novaj membroj  aligxas, tendenco pliigxanta.
Kiu partoprenas en gxi?

Gxis nun (stato 21/11/2012) ekzistas 1.472.908  “bookcrosser” (librokrucigxantoj), kiuj jam registris 9.411.032  librojn. La “bookcrosser” devenas el cxiuj agxogrupoj kaj demografiaj kategorioj.

Kie tio estas farata?

“Bookcrossing” estas tutmonda fenomeno, kun membroj el pli ol 130 landoj – de la Antarkto gxis Zimbabvo. Kompreneble la plej granda nombro trovigxas en usono. Tamen, la komuneco en Germanio kaj Euxropo kreskas dauxre. Libroj ne konas landlimojn kaj estas “elliberigataj” ofte dum vojagxoj
Kiel “bookcrossing” funkcias? 

“Bookcrosser” registras siajn librojn sur la retpagxo, por ke cxiu libro havas sian propran BCID (bookcrossing-Identeconumero). Per tiu numero la libro estas signata (manskribite, per etikedo, aux iel ajn). Per tiu numero povas tiu, kiu trovas “elliberigitan” libron, rigardi je www.bookcrossing.com, kiu elliberigas la libron, kaj kie gxi jam estis. Oni mem povas ankaux  fari enskribon, por ke la aliaj “bookcrosser” sciu, ke la libro fartas bone. Post kiam oni legis la libron (aux ankaux ne), oni mem elliberigas la libron denove. Ekzemple oni lasas gxin  en trinkejo, en trajno aux en parko, tiel ke homoj povas trovi gxin – aux oni povas doni gxin al amiko aux konatulo.

Kial fari tion?

“Bookcrossing” kombinas aventuron, malprofitemon kaj literaturon en unika miksajxo, kiu estas nerezistebla por legemuloj. La afineco al botelposxto aux al kartetoj je aerobalonoj memorigas “bookcrossera” al pasintaj periodoj. Krome oni povas rigardi al “bookcrossing” kiel tutmonda, granda kaj malfermita biblioteko.

Cxu mi devas disigxi de miaj amataj libroj?

Jes kaj ne. Unuflanke kelkfoje ekzistas libroj, kiujn oni legis unufoje kaj poste ili nur ankoraux kusxas ie ajn en la cxambro. Tro bone por forjxeti ilin, tiuj libroj tamen ne estas suficxe valoraj por esti kolektataj. Tiuj libroj estas jam destinataj por vojagxi. Aliflanke ekzistas libroj, kiujn oni kolektas kaj ecx ne pruntas. Nu, lauxdire ekzistas intertempe “bookcrosser”, kiuj acxetas certajn librojn duoble… unu por la kolektado kaj unu por la elliberigo…
La retpagxo : www.BookCrossing.com
Nuntempe la retpagxo ekzistas nur en la angla lingvo. Certe jam trovigxas alilingvaj forumoj (ekzemple en la germana, sed bedauxrinde ne en Esperanto). Krome ekzistas kelkaj alilingvaj instruadoj (ekzemple en la germana cxe www.bookcrossers.de), kiuj faciligas la komencon. La “taglibro” de la liberigitaj libroj estas skribata principe en la lingvo de la libro. La senkosta aligxo estas farata per retmesagxadreso kaj pasvorto, sed sur la retpagxo oni estas konata nur je memelektita uzantonomo (sxercnomo) – la retmesagxadreso neniam estas montrata ie ajn sur la retpagxo.
Sur tiu retpagxo oni povas doni al la libroj proprajn BCID, skribi, kie oni elliberigos la librojn (por ke aliaj “bookcrosser” povas « cxasi » kaj trovi ilin), observi, kiam kaj kie aliaj libroj estos elliberigataj (por ke oni mem povas “cxasi” ilin), fari enskribon pri trovitaj libroj kaj denove elliberigos ilin, post kiam oni legis kaj taksis ilin.

Vizitu la pagxon – valoras la penon!

Libroj simple volas esti liberaj...

 [ Thank you, Sunjo! ]                                                                                                     [ © www.bookcrossers.de  -  Version 3.0  –  21.11.2012 ]

